
Røða birtir lív í 
leysasøgur

CHICAGO: Níggju minuttir 
langa røðan hjá sjónvarps­
vertinum Oprah Winfrey 
við Golden Globe-heiðranina 
mánanáttina hevur av álvara 

birt lív í leysasøgurnar um, 
at hon kanska fer at stilla 
upp til forsetavaliðí 2020.

Í fjørheyst avsannaði 
Winfrey alment, at hon 
hevur ætlanir um at fara 
eftir størsta embætinum í 
USA. Tó viðmerkti hon sam­
stundis, at tað at Donald 

Trump hevði vunnið forset­
avalið hevði fingið hana at 
endurumhugsað kvalifika­
tiónskrøvini til Hvítu Húsini.

Oprah Winfrey hevði týs­
morgunin ikki sjálv viðmerkt 
seinastu leysasøgurnar um, 
at hon kanska fer at stilla 
upp, men mánadagin kyndi 

maður hennara síðani 1986, 
Stedman Graham, enn meira 
undir gramlið:

– Tað er upp til fólkið at 
gera av. Hon fer so avgjørt at 
gera tað, segði hann við Los 
Angeles Times.

/ritzau/

Oprah Winfrey forseti í USA
Her sæst Oprah Winfrey saman við Michelle og Barack Obama í valstríðnum, tá Barack Obama stillaði upp fyrru ferð í 2008. Tá 
fekk hann stuðul frá kendu sjónvarpskvinnuni – nú graml er um, at hon ætlar sær at royna eftir forsetaembætinum

Kendi sjónvarpsverturin 
Oprah Winfrey er fødd og 
uppvaskin í fátækatømi í 
Mississippi og varð neyðtikin 
sum níggju ára gomul.

Hon helt talu, tá Golden 
Globe heiðurslønirnar vórðu 
handaðar  mánanáttina.

Brandrøðan fekk av álv­
ara aftur lív í gramlið um, at 
hon møguliga ætlar sær at 
stilla upp á forsetavalinum í 
Amerika næstu ferð, í 2020ø

Her fært tú eitt sindur 
meira at vita um hana:

• Oprah Winfrey varð 
fødd 29. januar í 1954 í 
Mississippi og vaks upp 
uttan pápa hjá mammu síni 
í eini ghetto í Milwaukee.

• Hon klárar seg væl í 
skúlanum og loypur fleiri 
flokkar um.

• Hon verður neyðtikin, tá 
hon er níggju ára gomul.

• Í 1973 fær hon sum 19 ára 
gomul starv á eini útvarps­
støð í Baltimore. Hon fer víð­
ari til sjónvarp fýra á seinni.

• Í 1984 flytur hon til 
Chicago og skapar tvey 
ár seinni sína egnu sjón­
varpssending, »The Oprah 
Winfrey Show«. Tann send­
ingin koyrir fram til 2011 

og verður tað talk-showið í 
USA, sum flest fólk síggja og 
ger samstundis Oprah Win­

frey til eina av ríkastu kvinn­
unum í USA.

• Hon fær frá 1989 

og fram til í dag nógvar 
heiðurslønir, eitt nú  Emmy 
og Golden Globe, eisini 
heiðursvirðislønina Cecil B. 
DrMille Award. 

• Hon verður í 1986 
tilnevnd ein Oscar fyri lut 
sín í filminum »The Color 
Purple« hjá Steven Spielberg.

• Sama ár ger hon sítt egna 
sjónvarpsframleiðslufelag, 
Harpo (Oprah stava aftan­
ífrá), sum framleiðir show 
hennara og røiðr sum »Dr. 
Phil« og »Kok Rachel Ray«

• Í 1991 fer hon undir eina 
herferð fyri skráseting av 
persónum, sum hava framt 
ágang ímóti børnum. Her­
ferðin førir til eina lóg um 
skráseting undir Bill Clinton, 
forseta, í 1993.

• Hon verður í 2003 tann 
fyrsta svarta kvinnan, sum 
verður skrásett sum milli­
ardingur – enntá í dollarum 
– av tíðarritinum Forbes.

• Í 2007 stovnar og fíggjar 
Oprah skúlar fyri fátækar 
gentur í Suðurafrika.

Keldur: Time Magazine, Forbes og 

Famous-women. 

/ritzau/

Fakta: Sjónvarpsfyribrigdið Oprah Winfrey 

SEOUL: Norðurkorea 
ætlar at senda eina sendi­
nevnd við høgum embæt­
ismonnum til vetrar-OL í 
suðurkoreanska býnum 
Pyeongchang í næsta 
mánaði.

Tað skrivar suðurkore­
anska tíðindastovan Yon­
hap.

Boðini koma í sam­
bandi við ein sjáldsaman 
fund týsnáttina millum 

Norðurkorea og Suður­
korea.

Á fundinum skeyt 
Suðurkorea eisini upp, 
at familjur, sum vórðu 
skildar sundur undir 
stríðnum millum Norður­
korea og Suðurkore, aftur 
kunnu sameinasta í næsta 
mánaði. Tað skrivar tíð­
indastovan Reuters.
/ritzau/

Norðurkorea sendir fólk 
til vetrar-OL í Suðurkorea

SYDNEY: Eitt fyrrverandi 
starvsfólk í altjóða flog­
vøllinum í Sydney í Av­
stralia er dømdur 33 ár í 
fongsul fyri at hjálpa suð­
uramerikanskum narko­
brotsmonnum at smugla 
minst 100 kilo av kokaini 
til Avstralia.

Tað skrivar blaiðð The 
Daily Telegraph.

Sum tøkningur í við­
førisdeildini á flogvølli­
num hevði Anthony Ro­
bert Parker beinleiðis 
atgongd til rullibondini. 
Tað gav honum møguleika 

fyri at taka ítróttartaskur 
fyltar við kokaini, sum 
kom við flogførum frá 
Santiago de Chile.

Taskurinar flutti hann 
síðani uttan at nakar 
vardi gjøgnum flogvøllin 
og gav einum ókendum 
persóni.

Men í 2014 stóð á goml­
um nøglum hjá Parker, 
tá ein ítróttartaska í eini 
stikkroynd vísti seg at 
vera full av kokaini. Fimm 
mánaðir seinni varð hann 
handtikin.
/ritzau/

Starvsfólk vann nógvar 
milliónir sum smuglari

LONDON: Svenski klædn­
arisin Hennes & Mauritz 
umber nú og beinir burtur 
umstrídda lýsing, sum 
verður løgd undir at vera 
rasistisk.

Tað snýr seg um ein 
svartan drong og modell, 
sum í einum lýsingarblað 
er í eini T-shirt við orðu­
num »Coolest Monkey in 
the Jungle« – raskasta ap­
an í frumskóginum.

Nú hevur H & M beint 
burtur víðagitnu myndina 
og sett inn eina við hvítum 

børnum í staðin.
Bretski politikarin 

Kate Osamor úr Labour 
skrivar á Twitter, at hon er 
»totalt sjokkerað, skakað 
fyri at siga tað milt«.

– Halda tit, at hendan 
myndin er hóskandi at 
endurgeva ein ungan, 
svartan drong, spyr hon.

H & M svarði mána­
dagin, at »myndin er tikin 
burtur úr øllum H & M 
sølustøðum og vit biðja 
hjartaliga øll umbera okk­
um, sum kenna seg stoytt 

H&M læt svartan 
drong í aputroyggju

Hendan lýsingin frá svenska klædnarisanum Hennes & 
Mauritz skapti so nógva øsing, at H&M hevur tikið lýsing­
ina aftur og biðið hjartaliga um orsaka	               (H&M via AP)

Oprah Winfrey við Cecil B. DeMille-virðislønini á 75. árliga- 
Golden Globe Awards á Beverly Hilton Hotel sunnudagin 7. 
januar í ár í Beverly Hills, Kalifornia. 	 (Mynd: Jordan Strauss / 

Invision / AP)


